


HELO, NI
YW SENEDD
IEUENCTID
CYMRU.

FFORDD GWBL NEWYDD I TI 1 DDWEUD
DY DDWEUD AM Y PETHAU SY’N
BWYSIGITI YNG NGHYMRU.

Defnyddia dy lais a chodi'r materion sy’n bwysig i
ti. Byddwn yn gwneud yn siwr bod pobl eraill yn
gwrando ar bobl ifanc fel ti, gan fod eich barn yn
bwysig.

Mae’n dechrau gyda ti!



GWEITHIO
ER MWYN
DYFODOL
CYMRU

NI YW'R SENEDD | BOBL IFANC YNG
NGHYMRU. BYDD YN RHAN OHONI, A
CHYNRYCHIOLI POBL IFANC ERAILL FEL
Tl.

Fel Cynulliad Cenedlaethol Cymru, bydd gan
Senedd leuenctid Cymru 60 o Aelodau. Pobl ifanc
fydd yn ethol 40 ohonynt drwy bleidleisio yn ein
hetholiad ym mis Tachwedd 2018. Caiff y 20 arall
eu hethol gan sefydliadau partner.

Drwy roi ein senedd at ei gilydd fel hyn, byddwn
yn gallu sicrhau bod gennym gynrychiolwyr o
grwpiau amrywiol o bobl ifanc.

Bydd gan y 60 Aelod o Senedd leuenctid Cymru
yr un statws, yr un rolau a'r un cyfrifoldebau.




CYNRYCHIOLA
DYRANDIO
GYMRU

MAE CYMRU WEDI CAEL EIRHANNU’N 400
ARDALOEDD LLAI O°'RENW ETHOLAETHAU.
ETHOLAETH YW’R ARDAL LLE RWYTTI’N
BYW, YN GWEITHIO NEU’N CAEL DY ADDYSG.

Yr etholaeth hon yw dy ran di o Gymru. Wrth
enwebu dy hun i sefyll fel Aelod o Senedd
leuenctid Cymru, byddi’'n rhoi dy enw ymlaen i
gael dy ddewis gan bobl ifanc eraill i gynrychioli
dy ardal.

Rydym yn rhoi’r etholaethau mewn grwpiau sy'n

cael eu galw’'n rhanbarthau Cymru. Byddi'n cwrdd
yn rheolaidd ag Aelodau eraill o Senedd leuenctid
Cymru o'r un rhanbarth, ac yn gweithio gyda nhw.



’ GOGLEDD CYMRU: CANOLBARTH CYMRU:
- . Ynys Mén 12. Ceredigion

Arfon 13. Brycheiniog a
Aberconwy Sir Faesyfed
Gorllewin Clwyd 14.  Preseli Sir Benfro

Dyffryn Clwyd 15. Gorllewin Caerfyrddin
a De Sir Benfro

16. Dwyrain Caerfyrddin
a Dinefwr

17.  Llanelli

Delyn

Alun a Glannau Dyfrdwy
Wrecsam

De Clwyd

Dwyfor Meirionydd

Sir Drefaldwyn

1
2.
3.
4.
5.
6.
7.
8.
0.

DE DDWYRAIN CYMRU:

29. Gorllewin Caerdydd

30. Gogledd Caerdydd

31. Canol Caerdydd

32. De Caerdydd a Phenarth
33. Merthyr Tudful a Rhymni
34. Blaenau Gwent

35. Torfaen

36. Mynwy

37. Caerffili

38. Islwyn

39. Gorllewin Casnewydd
40. Dwyrain Casnewydd




BETH MAE’N
EIOLYGUI
FOD YN AELOD
O SENEDD
IEUENCTID
CYMRU?

BYDDI DI’N RHAN 0 GRWP 0 60 0 BOBL
IFANC O 11 HYD AT 18 OED O BOB RHAN O
GYMRU.

Byddi di'n gofalu bod gan bobl ifanc Cymru
ffordd ddemocrataidd i'w llais gael ei glywed ar
lefel genedlaethol.

Byddi di'n helpu pobl ifanc Cymru i ganfod
y materion sy'n bwysig iddyn nhw, codi
ymwybyddiaeth ohonynt a'u trafod.

Byddi di'n gwrando ar bobl ifanc yng Nghymru,
yn cynrychioli eu barn ac yn gweithredu ary
materion sy'n bwysig iddyn nhw.

Byddi di'n gweithio gyda phobl ifanc yng
Nghymru, yn rhannu beth mae Senedd
leuenctid Cymru yn ei wneud am y materion
maen nhw wedi'u codi.

Byddi di'n helpu plant a phobl ifanc i ddeall sut
mae Cynulliad Cenedlaethol Cymru a Senedd
leuenctid Cymru yn gweithio, a'r effaith mae
nhw'n ei chael ar fywydau pobl yng Nghymru.

Byddi di'n gweithio gydag Aelodau eraill o
Senedd leuenctid Cymru, yn eu helpu ac yn eu
cefnogi.

Byddi'n cwrdd ag Aelodau’r Cynulliad, ac yn
siarad am dy waith fel rhan o Senedd leuenctid
Cymru.

Byddi di'n llunio dyfodol Senedd leuenctid
Cymru.

Byddi di'n helpu i gael mwy o gynrychiolaeth
gan bobl ifanc yng Nghymru a datblygu hynny
mewn ffordd newydd a chadarnhaol.



GEFNOGAETH
A GAF?

BYDD Y CYNULLIAD CENEDLAETHOL
YN RHOI CYMORTH I TI FEL BOD DY
YRFA FEL AELOD O SENEDD IEUENCTID
CYMRU YN CAEL DECHRAU DA!

Bydd aelod o staff y Cynulliad Cenedlaethol yn
dod yn gyfaill i ti er mwyn dy helpu pan fyddi di'n
Aelod o Senedd leuenctid Cymru. Bydd yn rhoi
cymorth ac arweiniad, a bydd yn bwynt cyswillt i
ti er mwyn holi am gymorth neu gyngor y bydd
eu hangen arnat am Senedd leuenctid Cymru.
Bydd hefyd yn rhoi gwybod i ti'n rheolaidd am

y newyddion diweddaraf, a gwybodaeth am
gyfarfodydd a digwyddiadau sydd ar y gweill.

Bydd y Cynulliad Cenedlaethol hefyd yn talu
unrhyw gostau a fydd yn ymwneud a dy waith
gyda Senedd leuenctid Cymru. Gallai'r costau hyn
gynnwys:

+ teithio wedi ei awdurdodi
o llety
+ bwyd

+ mynd i weithgareddau a gaiff eu trefnu gany
Cynulliad Cenedlaethol.

Byddi di'n cael hyfforddiant am bopeth y bydd
angen i ti ei wybod am y Cynulliad Cenedlaethol
a Senedd leuenctid Cymru. Byddi di hefyd yn
cael cefnogaeth gydag unrhyw hyfforddiant ac
arweiniad ar unrhyw waith rwyt yn ei wneud gyda
Senedd leuenctid Cymru.

Fel Aelod o Senedd leuenctid Cymru, byddi di'n
ennill sgiliau gwych hefyd! Er enghraifft, byddi
di'n cael hyfforddiant i wella dy sgiliau gwaith
ymchwil, siarad cyhoeddus, defnyddio’r cyfryngau
cymdeithasol, ac unrhyw beth arall y byddi angen
help ary ffordd. Bydd y Cynulliad Cenedlaethol
hefyd yn cefnogi dy ddatblygiad personol a
datblygu dy rél yn Senedd leuenctid Cymru er
mwyn dy helpu i wneud dy orau bosibl.

Byddi di hefyd yn cael arweiniad clir a
hyfforddiant ar yr holl bolisiau y bydd angen i
Aelodau Senedd leuenctid Cymru eu dilyn.



FAINTO
GYFARFODYDD
Y BYDDAF
YNMYND
IDDYNT?

YN YSTOD Y TYMOR O DDWY FLYNEDD,
BYDD 3 CHYFARFOD O HOLL AELODAU
SENEDD IEUENCTID CYMRU.

Caiff y cyfarfodydd hyn eu cynnal ym Mae Dyddiadau’r cyfarfodydd fydd:
Caerdydd, a byddwch yn trafod materion sy'n

bwysig i bobl ifanc Cymru, ac yn pleidleisio 22 - 24 Chwefror 2019

arnynt.
25 - 27 Hydref 2019

Y peth gorau yw cael defnyddio siambr drafod
y Cynulliad Cenedlaethol, sef y Siambr ar gyfer 13 -15 Tachwedd 2020
y trafodaethau a'r pleidleisiau yma. Y Siambr yw
calon y Senedd, a chartref Aelodau’r Cynulliad
fel arfer. Ond, nawr bydd yn gartref i Senedd
leuenctid Cymru hefyd!

Ond, bydd Senedd leuenctid Cymru yn fwy na tri
chyfarfod. Rhwng pob un, byddi'n gweithio yn dy
ardaloedd rhanbarthol, yn cwrdd ag aelodau eraill
Senedd leuenctid Cymru ac yn trafod materion
sy’'n bwysig i bobl ifanc dy ardal.



ALLA | WNEUD
CAIS?

OS WYTTI’N BYW YNG NGHYMRU,
NEU’N CAEL DY ADDYSG YNG
NGHYMRU, GELLI ROI DY ENW YMLAEN
IDDOD YN AELOD O SENEDD IEUENCTID
CYMRU AR GYFER UN O’R SEDDI
ETHOLAETHOL.

Os wyt ti'n rhan o sefydliad neu grwp a ddaw'n
sefydliad partner swyddogol i Senedd leuenctid
Cymru, mae hyn yn golygu y gallai fod gennyt
ddwy siawns o gael dy ethol. Gelli gael gwybod
mwy am hyn ar y wefan.

Ond bydd raid i ti fod yn 11 oed o leiaf, ac yn
ddim hyn na 17 ar ddiwrnod olaf yr etholiad ar 25
Tachwedd 2018.

Mae'r ceisiadau’n agor ar 3 Medi 2018 ac yn cau ar
30 Medi 2018. Ni fydd neb yn gallu gwneud cais
ar 6l y dyddiad ac NI ellir torri'r rheol hon.




BETH SYDD
ANGEN I MI EI

WNEUD?

BYDD ANGEN I TI DDARLLEN Y
CYFLWYNIAD AC, OS WYT TI O DAN 16
OED, BYDD ANGEN I TI GADARNHAU
FOD GENNYT GANIATAD RHIANT NEU
WARCHEIDWAD | WNEUD CAIS.

Bydd angen i ti lenwi ffurflen gais. Gelli gael
hon o www.seneddieuenctid.cymru. Bydd yn
cymryd tua 15 munud i lenwi'r ffurflen.

| wneud cais, bydd angen i ti roi'r wybodaeth
ganlynol i ni:

+ Dy enw

+ Dy gyfeiriad a chod post
+ Dy gyfeiriad e-bost

+ Dy ddyddiad geni

Bydd angen i ti lenwi ffurflen gydraddoldeb
hefyd.

Fel rhan o'r cais bydd angen
i ti roi llun ac ychydig o
wybodaeth amdanat dy hun. Os
bydd dy gais yn llwyddiannus, bydd
y llun a'r wybodaeth amdanat yn cael
eu defnyddio yn ystod yr etholiad i bobl
ifanc gael gwybod amdanat a'u helpu i
benderfynu dros bwy i bleidleisio.

Dylai'r wybodaeth amdanat fod yn 200 o eiriau
neu lai. Dylai esbonio pam y byddet yn Aelod da o
Senedd leuenctid Cymru.

Dylet hefyd gynnwys y 3 pheth sydd fwyaf pwysig
i ti. Mae angen iddynt fod yn bethau y mae

gan Gymru gyfrifoldeb drostynt ac yn bethau

yr hoffet edrych arnynt os byddet yn dod yn
Aelod o Senedd leuenctid Cymru. Efallai bod

yr amgylchedd yn bwysig i ti, neu fwyta'n iach
neu ffermio yng Nghymru - beth bynnag yw'r tri
pheth, mae'n rhaid eu bod wedi datganoli.

Gelli gael rhagor o wybodaeth am beth sydd
wedi datganoli i Gymru ar wefan y Cynulliad
Cenedlaethol: www.cynulliad.cymru/pwerau.

Ar ol llenwi'r ffurflen gais ar-lein, a'i chyflwyno,
byddwn ni'n darllen dros y wybodaeth, ac yn
anfon Pecyn Gwybodaeth atat. Bydd hyn yn
cynnwys popeth fydd ei angen arnat er mwyn
sefyll i gael dy ethol i Senedd leuenctid Cymru.



EISIAU GWYBOD
MWwYy?

DIM OND Y DECHRAU YW HYN!

Bydd yn rhan o ddyfodol cyffrous i bobl ifanc
Cymru.

Mae rhagor o wybodaeth am Senedd leuenctid
Cymru a sut i gymryd rhan ar gael ar
www.seneddieuenctid.cymru.



DY
LAIS.

DY
DDEWIS.

DY
DDYFODOL.

GWEFAN: WWW.SENEDDIEUENCTID.CYMRU
INSTAGRAM: SENEDDIEUENCTIDCYMRU

FACEBOOK: SENEDDIEUE TIDCYMRU




